
                  बाल्य एवं शिशु रोग विभाग
एम्स, भोपाल
बच्चो में उच्च रक्तचाप की समस्या तथा अम्बुलाटोरी ब्लड प्रेशर मोनिटरिंग
उच्च रक्तचाप आज एक महत्त्वपूर्ण समस्या है. यद्द्य्पी यह वयस्कों में ज्यादा पाया जाता है लेकिन इससे हर एक वर्ग एवं हर एक उम्र के लोग प्रभावित है. हमारे देश के २-५ % बच्चे इससे ग्रसित है तथा यह प्रतिशत समय के साथ बढ़ रहा है. बच्चों में उच्च रक्तचाप का कारण  मुख्यतः किडनी की समस्या है. लेकिन खान पान एवं दैनिक दिनचर्या में बदलाव है भी इसका एक महत्त्वपूर्ण कारण है.  आज कल बच्चे अपना अधिकांश समय घर पर ही बिताते है, खेल के मैदान में कम एवं टेलीविज़न या विडियो गेम्स में ज्यादा समय देतें है जिससे उनकी शारीरिक गतिविधियाँ कम हो जाती है तथा धीरे धीरे वे मोटापे का शिकार हो जाते है. यह मोटापा, खान पान में बदलाव तथा कम शारीरिक गतिविधियाँ धीरे धीरे मानव शारीर में बदलाव लाते है तथा बच्चा उच्च रक्तचाप से ग्रसित हो जाता है.
रक्तचाप को मापना: 
रक्तचाप को दो भागों में मापा जाता है.
उपरी संख्या उच्चतर (सिस्टोलिक) रक्तचाप कहलाती है, यह ह्रदय द्वारा पंप किये जाने पर रक्त्वहिकों में पड़ने वाला दबाव होता है, निचली संख्या निम्न्त्तर(डाय्स्तालिक) है, तथा यह धड़कनों के बीच ह्रदय के आराम करने के समय पर रक्त्वहिकों में पड़ने वाला दबाव है.
रत्क्चाप मापने के लिए बाहं के ऊपरी हिस्से में उम्र एवं शारीरिक बनावट के हिसाब से एक चौड़ी पट्टी रखी जाती है जिसे कफ कहते है, इस कफ में हवा डाली जाती है एवं जब कफ से हवा बाहर आती है तो रक्तचाप मापा जाता है.
सामान्य रक्तचाप: 
प्रत्येक व्यक्ति का रक्तचाप भिन्न होता है, तथा यह दैनिक दिनचर्या के साथ बदलता रहता है, जैसे दिन के वक्त सामान्यत अधिक और रात में सोते वक्त कम होता है. यह बच्चे की उम्र, लिंग एवं लम्बाई के हिसाब से सामान्यता 90th (%)परसेंटाइल से कम होता है.
उच्च रक्तचाप:
जब यह रक्तचाप 90th  से 95th  के मध्य होता है या किशोर अवस्था में (≥13 उम्र) 120/80 से ज्यादा होता है (90th परसेंटाइल से कम होने पर भी) तो इसे प्री हाइपरटेंशन (उच्च रक्तचाप से पहले की अवस्था) कहते है. जब यह 95th (%)परसेंटाइल  से 5 अधिक होती है तो इसे स्टेज 1 हाइपरटेंशन तथा जब यह 99th(%)परसेंटाइल  से 5 अधिक होती है तो इसे स्टेज 2 हाइपरटेंशन कहते है. एक ही बार में उच्च रक्तचाप का पता लगाना मुशकिल होता है, कम से कम 1 से 3 हफ्ते के अंतर पर तीन बार इसकी जांच करवाना जरूरी होता है, 
उच्च रक्तचाप के लक्षण: 
अधिकांश बच्चों में इसका कोई लक्षण नहीं होता, उलटी, खाना पीना कम हो जाना, झटके आना, सर दर्द य दिखने में परेशानी होना, सांस लेने में कठिनाई होना, नाक से खून आना आदि इसके लक्षण हो सकते है.  लेकिन बच्चों में इसका पता लगाना मुश्किल होता है तथा इसको जानने के लिए समय समय पर अपने बच्चों के रक्तचाप की जांच करवाते रहना चाहिए.
उच्च रक्तचाप के कारण: 
बच्चों में यह मुख्यतः गुर्दे की समस्या की वजह से होता है, यह रेनोवास्कुलर, एंडोक्राइन (अंत: स्त्रावी) ग्लैंड, य धमनियों के समस्या की वजह से भी हो सकता है, तथा कभी कभी कोई भी कारण नहीं होता है.
उच्च रक्तचाप के लिए स्क्रीनिंग:
ऐसे बच्चे जिनका जन्म समय से पूर्व हुआ हो, नवजात शिशु गहन चिकित्सा इकाई (NICU) में भरती रहे हो, बार बार पेशाब के रास्ते का संक्रमण होता रहा हो, जन्मजात ह्रदय की समस्या हो, परिवार में किसी और को उच्च रक्तचाप की समस्या हो, रात मे सोते समय खर्राटे भरते हो, सामान्य से अधिक वजन हो, को समय समय पर रक्तचाप की जांच के लिए लाते रहना चाहिए. विशेषझयों के अनुसार तीन वर्ष से अधिक के बच्चों को अस्पताल य क्लिनिक में साल में कम से कम एक बार अपने रक्तचाप की जांच अवश्य करनी चाहिए. जिन बच्चों को गुर्दे य दिल की समस्या है उन्हें और भी पहले से जाँच करवाते रहना चाहिए.
वाइट कोट हाइपरटेंशन:
जब बच्चों का रक्तचाप अस्पताल या क्लिनिक में मापा जाता है तो यह 95th (%)परसेंटाइल  से अधिक होता है तथा घर पर सामान्य होता है, ऐसे बच्चों को दवाइयों की जरुरत नहीं होती तथा इसका पता ABPM (अम्बुलट्री ब्लड प्रेशर मोनिटरिंग) के द्वारा किया जात है, ABPM  के द्वारा रक्तचाप मापने के लिए  बच्चे के हाथ में उसके उम्र के हिसाब कफ बाँधा जाता है जो की एक मशीन से जुडा रहता है. इस मशीन को बच्चे को लगा कर घर भेज दिया जाता है जिसमे दिनभर की रिकॉर्डिंग होती रहती है तथा अगले दिन उसकी जांच की जाती है.
निम्न लिखित परिस्थितियां उच्च रक्तचाप की लक्षण हो सकती है, ऐसे में तुरंत चिकित्सक से संपर्क करना:
· तेज सर दर्द, 
· देखने में कठिनाई, 
· सीने में दर्द दबाव य कड़कपन, 
· सांस लेने में कठिनाई, 
· शरीर के किसी अंग का सुस्त य सुन्न पद जाना, 
· झुनझुनी य कमजोरी, 
· अचानक घबराहट, 
· समझने या बोलने में कठिनाई.
उच्च रक्तचाप का उपचार:
कम गंभीरता (प्री हाइपरटेंशन ) वाले रक्तचाप का इलाज़ शरीक गतिविधियाँ बढ़ा कर (रोजाना आधे घंटे से एक घंटे तक), खान पान में बदलाव कर, नमक की मात्र कम कर (1 से 1.5 ग्राम तक), खाने में अलग से नमक न लेकर किया जा सकता, यदि इसका प्रभाव नहीं पड़ता या ज्यादा रक्तचाप होने पर दवाइयां दे जाती है. सामान्यत एक ही दवाई दे जाती है लेकिन जरुरत अदने पर एक से ज्यादा भी देनी पड़ सकती है.
अम्बुलाटोरी ब्लड प्रेशर मोनिटरिंग
एक 24 घंटे की अवधि में रक्तचाप रीडिंग प्राप्त करने की एक विधि है जिसमे व्यक्ति अपने सामान्य वातावरण में सामान्य दिनचर्या का पालन करता है. इस विधि के द्वारा मनुष्य के शारीर का वास्तविक रक्तचाप पता चल जाता है. 
जरुरत और उपियोगिता :
· सामान्यता जब व्यक्ति का रक्तचाप अस्पताल य क्लिनिक में मापा जाता है, तो तनाव या अन्य कारणों से इसमें परिवर्तन आ जाता है तथा कभी कभी यह सामान्य से ज्यादा बढ़ जाता है, 
· इसके द्वारा हम अप्रत्यक्ष रक्तचाप का भी पता लगा लेतें है, क्योंकि सामान्यता शुरुराती चरणों में इसके कोई भी लक्षण नहीं होते है और अस्पताल की सामान्य दैनिक जाचों से इसका पता नहीं चलता. (सामान्यता बच्चों में 7.6-9.4%)
· वाइट कोट हाइपरटेंशन का पता चल जाता है. (सामान्यता बच्चों में 22-32%)
· दवाइयों का रक्तचाप पर पड़ने वाला असर पता चल जाता है.
· किसी और वजह से रक्तचाप में प्रासंगिक बदलाव का पता चल जाता है.
· ऑटोनोमिक डिसफंक्शन का पता चल जाता है. आदि  
रक्तचाप नापने का तरीका:
यह बिलकुल आम रक्तचाप नापने जैसा ही होता है. इसमें शारीर के बाएं भुजा में उम्र के हिसाब से एक कफ बांध दिया जाता है, जो की एक ब्लड प्रेशर मापने वाली मशीन से जुडा होता है, यह एक छोटी सी मशीन होती है, जिसको की जेब में रखा जा सकता है और व्यक्ति उसको लेकर घर जा सकता है. यह मशीन समय समय पर भुजा में बंधे हुए कफ में हवा डालती है और सामन्यता १५ मिनट से ३० मिनट के अंतराल में ब्लड प्रेशर मापती है और रिकॉर्ड करती जाती है, इस मशीन को लगा कर व्यक्ति अपने दिन भर के सारे काम कर सकता है, रत्रि में आराम से सो सकता है. मशीन समय समय पर पूर्व निर्धारित की हुई रीडिंग के हिसाब से  रक्तचाप मापती रहती है. अगले दिन आपका चिकित्सक मशीन में आये हुए डाटा के आधार पर आपका दिन भर का रक्तचाप, उसमे आये हुए परिवर्तन, कोई गंभीरता या असमान्य लक्षण के हिसाब से आपके अम्बुलाटोरी रक्तचाप पता लगता है तथा जरुरत पड़ने पर इलाज करता है.
सामान्य निर्देश:
· अभिभावकों को एक डायरी बनानी चाहिए, जिसमे बच्चे के सोने एवं जागने का विवरण, दी जाने वाली दवाइयों का विवरण आदि लिखना चाहिए. 
· मशीन को लगाने के पहले उसमे नयी बैटरी लगनी चाहिए जिससे की मशीन बीच में बंद न हो और २४ घंटे चलती रहे.
· जब मशीन कफ में हवा भर का रक्तचाप माप रही हो तो भुजा को स्थिर रखना चाहिए 
· यदि भुजा में ज्यादा दबाव य तकलीफ हो रही हो तो तुरंत अपने चिकित्सक से संपर्क करना चाहिए. 
· अधिक दौड़ - धूप  एवम् मैदानी खेलों से परहेज करना चाहिए. 
· मशीन को पानी या अन्य नुकशान पहुचने वाली चीजों से बचा कर रखना चाहिए.
· मशीन बंधी हो स्नान नहीं करना चाहिए.
निम्नलिखित परिस्थितियों में ABPM का उपयोग नहीं करना चाहिए:
· खून का थक्का जमने की समस्या
· दिल के धड़कन की समस्या
· लेटेक्स से एलर्जी 
· मुख्य हाथ में अर्टेरियो वेनस फिस्टुला , या एओर्टा (शारीर की बड़ी धमनी) की चिकित्सा हुई हो.
ABPM मशीन में निम्नलिखित रिकॉर्डिंग हिसाब से बीमारी का पता लगाया है
	रक्तचाप 
	अस्पताल का रक्तचाप (परसेंटाइल)
	 (mean) मीन अम्बुलट्री सिस्टोलिक या डियास्टोलिक रक्तचाप 
	सिस्टोलिक या डियास्टोलिक रक्तचाप लोड (%)

	सामान्य
	< 90th
	<95th
	<25

	वाइट कोट हाइपरटेंशन
	>95th
	<95th
	<25

	प्री हाइपरटेंशन
	>90th / >120/80 mmHg
	<95th
	>25

	अप्रत्यक्ष हाइपरटेंशन
	<95th
	>95th
	>25

	अम्बुलट्री  हाइपरटेंशन
	>95th
	>95th
	25-50

	गंभीर अम्बुलट्री  हाइपरटेंशन
	>95th
	>95th
	>50

